
Søknad om løyve til å byggja 7 kraftverk i Vaksdal og Voss 
kommunar.  Melding om vedtak.

Vi viser til brev dagsett 16.12.2014 og 15.01.2015 der Hordaland fylkeskommune er beden om å gje 
fråsegn til søknad om løyve til å byggja 6 småkraftverk i Vaksdal og Voss kommunar og Boge 3 i Vaksdal 
kommune.  I samråd med NVE er Boge 3 inkludert i fråsegna.

Høyringsfrist for begge søknadene er 23.03.2015.  I e-post av 11.03.2015 har NVE gjeve Hordaland 
fylkeskommune utsett høyringsfrist til 01.04.2015.  P.g.a. påskehøgtida har vi diverre ikkje fått send 
vedtaket før i dag, 07.04.2015.

Fylkesutvalet i Hordaland handsama i møte 26.03.2015 sak PS 77/2015 og gjorde vedtak som vist i
saksprotokoll under.

Saksutgreiing vert sende NVE i eiga sending.

Gudrun Mathisen

leiar

Jan Nordø

seniorrådgjevar

Brevet er godkjent elektronisk og har derfor inga underskrift.

Kopi til:
Jostein Aksdal

NVE

Konsesjonsavdelinga

Postboks 5091 Majorstua

0301 Oslo

Dato: 07.04.2015

Vår ref.: 2015/1935-6

Saksbehandlar: jannor

Dykkar ref.: «REF»

Saksprotokoll i fylkesutvalet - 26.03.2015 

Røysting

Innstillinga punkt 1 vart vedteken mot 1 røyst (SV).

Innstillinga punkt 2-13 vart samrøystes vedteken.

Vedtak

Markåni kraftverk:

1. Hordaland fylkeskommune rår til utbygging av Markåni kraftverk.

2. Av omsyn til fossekall må det setjast opp reirkassar der trygge reirplassar forsvinn. 

3. Før vurdering av konsesjon, må NVE krevja fotoillustrasjon som syner nærverknad og fjernverknad av 

varierande vassføring sett frå Bolstadfjorden og inngrep i strandsona som følgje av kraftstasjonen.

4. Før vurdering av konsesjon, må NVE krevja undersøkingar av konsekvensar for sjøaure og 

strandsnipe.

Moko kraftverk:

5. Av omsyn til sjøaure rår Hordaland fylkeskommune frå utbygging av Moko kraftverk.

Sædalen kraftverk:

6. Hordaland fylkeskommune rår til utbygging av Sædalen kraftverk med bora tunnel for vassvegen.

7. Av omsyn til bekkekløft, strandsnipe, fiskemåke og bekkeaure må høgare minstevassføring vurderast.

8. Av omsyn til fossekall må det setjast opp reirkassar der trygge reirplassar forsvinn.

Boge 3:

9. Då tiltaket er i strid med naturmangfaldlova §§ 7-10 og retningslinene i Fylkesdelplan for små 

vasskraftverk om kartlegging av natur- og artstypar, rår Hordaland fylkeskommune frå utbygging av 

Boge 3.

Oddmundsdalen kraftverk: 

10. Av omsyn til sårbart landskap, friluftsliv og samla belastning for området rår Hordaland 

fylkeskommune frå utbygging av Oddmundsdalen kraftverk. 

Skarvagrovi kraftverk:

11. Av omsyn til sårbart landskap, friluftsliv og samla belastning for området rår Hordaland 

fylkeskommune frå utbygging av Skarvagrovi kraftverk.

Møyåni kraftverk:

12. Av omsyn til sårbart landskap, friluftsliv og samla belastning for området rår Hordaland 

fylkeskommune frå utbygging av Møyåni kraftverk.

13. Hordaland fylkeskommune vil nok ein gong be NVE om å stilla strengare krav til dokumentasjon i 

konsesjonssøknader før dei kjem på høyring. Søknader som ikkje er i samsvar med 

naturmangfaldlova og retningsliner for søknader i Fylkesdelplan for små vasskraftverk i Hordaland, må 

ikkje sendast på høyring.  Likeeins må NVE kvalitetssikra at søknadene ikkje har alvorlege faktafeil. 

Det som kan synast som tidspress for å koma med i dei ulike småkraftpakkene, må ikkje gå ut over 

kvaliteten på søknadene og tidsbruken til høyringsinstansane. Det er både ineffektivt og fordyrande, 

også for søkjar og NVE.


